
ᐱᓇᓱᑦᑕᕕᓂᕐᓂᑦ ᑐᓴᕐᑎᓯᒍᑎᒃ 

ᔫᓂᒥᑦ ᓯᑦᑎᒻᐱᕆᒧᑦ 2023 

 

ᖃᓄᐃᓗᕈᓯᖏᑦ ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᒍᑦᔨᕕᖓᓂ ᑐᑭᓯᒪᓕᐅᒥᑎᑦᓯᓗᑎᑦ ᐱᒻᒪᕆᐅᓂᖓᓂᒃ 

ᐅᐃᒪᓇᕐᑐᖃᓯᑉᐸᑦ ᐊᑐᐃᓐᓇᐅᓂᕐᒥᒃ ᓄᓇᓕᓐᓂ ᓴᐳᑦᔨᓗᑎᓗ ᐱᓇᓱᒋᐊᓕᖏᓐᓂᑦ. ᐱᓗᐊᕐᑐᒥ, ᐱᒍᑦᔨᕕᖓ 

ᐱᓇᓱᐊᖃᑎᖃᓲᖑᕗᖅ 14ᓂᑦ ᐅᑭᐅᕐᑕᑐᒥ ᓄᓇᓕᖏᓐᓂᑦ ᐸᕐᓀᓯᒪᓕᐅᒥᓂᕐᒧᑦ, ᐱᓇᓱᑦᑎᖃᕐᓂᓄᑦ ᐊᒪᓗ ᐱᒍᑦᔨᒍᑎᓂᑦ 

ᐱᑕᖃᕐᑎᓯᓂᕐᒧᑦ ᖃᒥᑎᕆᔨᒃᑯᓂᑦ ᐊᒻᒪᓗ ᐊᓯᐅᒪᔪᓂᑦ ᕿᓂᕐᑎᓂᑦ.  

ᐱᓇᓱᑦᑎᖃᕐᓂᓄᑦ 

ᐱᓇᓱᑦᑎᑖᕋᓱᖏᓐᓇᖁᑦ ᐅᑯᓄᖓ ᐱᓇᓱᒐᕐᓄᑦ : 

- ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐊᑕᐅᑦᓯᑯᓕᕐᑎᓯᔨᒃ; 

- ᐊᐅᓚᑕᐅᓂᓕᕆᕕᖓᓂ ᐊᑕᐅᑦᓯᑯᓕᕐᑎᓯᔨᒃ; 

- ᐊᓪᓚᕕᒻᒥ ᐊᓪᓚᑎᒃ; 

- 1 ᒋᐊᓪᓚᒃ ᓇᐅᓕᒫᓂᒃ ᐊᑦᑕᓀᑦᑐᒥᑦᑎᓯᑦᑌᓕᓂᕐᓄᑦᒧ ᖃᒥᑎᕆᔨᓂᓗ ᐃᑲᔪᕐᑎᒃ. 

ᕿᒥᕐᕈᒋᐊᓪᓚᓂᖅ ᓄᓇᕕᒻᒥ ᐃᑯᐊᓪᓚᑌᓕᑎᑦᓯᓂᕐᒧᑦ ᐸᕐᓀᕈᖁᑎᒥᒃ:  

ᐃᓪᓗᒪᕆᖁᑎᖏᑦ ᐱᓇᓱᑦᑕᐅᔪᑦ ᐊᒻᒪᓗ ᐊᕐᕌᒍᑕᒫᕐᓯᐅᑎᒥᒃ ᑐᓴᕐᑎᓯᒍᑎᒃ 

ᓄᑕᐅᓯᓕᕐᑕᐅᓂᖏᑦ ᑲᖏᕐᓱᔪᐊᒥ ᖃᒥᑎᕆᕕᖓ ᐱᔭᕆᕐᓯᒪᓕᕐᑐᖅ. ᐳᕕᕐᓂᑐᒥ ᖃᒥᑎᕆᕕᖓ ᐱᔭᕆᕐᑕᐅᒐᔭᕆᐊᖓ 

ᓂᕆᐅᒋᔭᐅᔪᖅ ᓯᑦᑎᒻᐱᕆᒥ. ᐃᓄᒃᔪᐊᒥ ᐊᐅᐸᓗᒻᒥᓗ ᖃᒥᑎᕆᕕᒋᒃ ᓄᑕᐅᓯᓕᕐᑕᐅᔪᑦ ᒫᓐᓇᐅᑎᓪᓗᒍ. ᓄᑖᒥᒃ 

ᐊᑭᑭᓐᓂᐹᕐᓯᐅᓂᖃᕐᖁᑦ ᐱᓇᓱᑦᑎᐅᓂᐊᕐᑐᐃᓗ ᓱᕐᖁᐃᑕᐅᒋᐊᕕᑦᓱᑎᑦ ᒫᓐᓇᖃᒻᒥᑯᑦ ᑕᓯᐅᔭᒥ ᑲᖏᕐᓱᒥᓗ 

ᐱᓇᓱᑦᑐᓴᓂᑦ. 

ᖃᒥᑎᕆᕕᖏᓐᓂᑦ ᑕᑯᓂᐊᖃᑦᑕᖁᑦ ᓄᑕᐅᓯᓕᕐᑕᐅᓂᑦᓴᖏᓐᓄᑦ ᖃᒥᑎᕆᕕᖏᑦ ᖁᐊᕐᑕᒥ, ᐅᒥᐅᔭᖅ, ᐊᑯᓕᕕᒃ, ᐃᕗᔨᕕᒃ 

ᓴᓪᓗᓂᓗ. ᑖᒃᑯᐊ ᐊᑭᑭᓐᓂᐹᕐᓯᐅᕈᑎᐅᓛᕐᑎᓗᒋᑦ ᑕᕐᑭᐅᓂᐊᕐᑐᓂ ᓂᕆᐅᒋᔭᐅᕗᖅ. 

ᐃᑯᐊᓪᓚᑎᑦᓯᑌᓕᓂᕐᒧᑦ 

ᐊᕐᕌᒍᖓᓂ 2023 ᓄᓇᕕᒻᒥ ᐊᕐᕌᒍᑕᒫᑦ ᐃᑯᐊᓪᓚᑐᓕᕆᔩᑦ ᐊᖓᔪᕐᖄᖏᑦ ᑲᑎᖕᖓᓂᖃᓚᐅᔪᓄᑦ, ᓇᐅᓕᒫᓂᒃ 

ᐊᑦᑕᓀᑦᑐᒥᑎᑦᓯᑌᓕᓂᕐᒧᑦᑦ ᐊᒻᒪᓗ ᐃᑯᐊᓪᓚᑌᓕᑎᑦᓯᓂᕐᒧᑦ ᐱᓇᓱᑦᑎᖓ ᐃᓕᓐᓂᐊᑎᑦᓯᓚᐅᔪᖅ 

ᐱᐅᓯᐅᒥᑎᑦᓯᒐᓱᐊᕐᓂᒧᑦ ᐃᓪᓗᓂᑦ ᐳᓚᕋᕐᓂᐅᓲᓂᑦ ᐊᒻᒪᓗ ᑐᑭᓯᒪᔭᐅᑎᑦᓯᓂᕐᒧᑦ ᐃᑯᐊᓪᓚᑐᓕᕆᔩᑦ ᐊᖓᔪᕐᖄᖏᒻᓂᑦ 

ᐱᒻᒪᕆᐅᓂᖓᓂᒃ ᐃᓪᓗᓄᑦ ᐳᓚᕋᕐᓂᓂᑦ. ᐅᓇᒋᐊᓪᓚᓗ, ᐃᓕᓐᓂᐊᑎᑦᓯᒍᑎᖏᑦ ᓄᑖᒥᒃ ᐃᑯᐊᓪᓚᑎᑦᓯᑌᓕᒍᑎᓂᑦ 

ᑐᑭᓯᒪᔭᐅᑎᑦᓯᒍᑎᖓ “ᓯᑕᒪᐅᔪᕐᑐᑦ ᐱᐅᓯᑦᓯᐊᑦ” ᐃᓕᓐᓂᐊᑎᑦᓯᒍᑎᐅᓐᓂᖁᑦ ᐃᑯᐊᓪᓚᑐᓕᕆᓂᕐᒥ ᐊᖓᔪᕐᖄᖏᓐᓄᑦ. 

ᐊᖓᔪᕐᖄᓕᒫᑦ ᐁᓯᒪᓐᓂᖁᑦ (10 ᐃᑯᐊᓪᓚᑐᓕᕆᔨᒃᑯᑦ ᐱᒍᑦᔨᕕᖏᓐᓂᑦ) ᐱᒍᓇᐅᑦᓯᖓᑦᓯᐊᓂᕐᖁᑦ ᐃᑲᔪᕐᓯᓗᑎᑦ 

ᑐᑭᓯᒪᔭᐅᑎᑦᓯᓗᑎᑦ ᐃᓕᓐᓂᐊᑕᕕᓂᕐᒥᒃ, ᐱᒋᐊᕐᓂᐊᑐᑦ ᑕᒡᒐᓂ ᐅᑭᐊᒥ.  

ᖃᐅᔨᓴᕐᑕᐅᒪᕆᓐᓂᖁᑦ ᖁᓕᓪᓗ ᖁᓕᐅᖕᖏᒐᕐᑐᐃᑦ (19) ᑐᓴᕐᑎᓯᒍᑎᖏᑦ ᐳᕐᑐᔪᓂᑦ ᐊᒻᒪᓗ ᐳᕐᑐᔪᒋᐊᓪᓚᒪᕆᓐᓂᑦ 

ᐃᓪᓗᒪᕆᓐᓂᑦ ᖃᐅᔨᓴᕐᓱᑎᑦ ᐅᑯᓄᖕᖓᓱᑎᑦ ᑲᖏᕐᓱᐊᓗᑦᔪᐊᖅ, ᑲᖏᕐᓱᔪᐊᖅ ᐃᕗᔨᕕᓪᓗ. ᑖᒃᑯᐊ ᖃᐅᔨᓴᕐᓂᕕᓃᑦ 

ᐃᓚᖃᕐᓂᖁᑦ ᐅᑭᐅᕐᑕᑐᒥ ᓄᓇᓕᖓᑕ ᐃᓪᓗᒪᕆᖁᑎᖏᓐᓂᑦ, ᓄᓇᓕᐅᑉ ᐋᓐᓂᐊᕕᖏᓐᓂᑦ, ᐃᓕᓐᓂᐊᕕᓐᓂᑦ, 

ᐯᕆᑦᓯᕕᓐᓂᑦ ᐊᒻᒪᓗ ᐳᓖᓯᒃᑯᑦ ᐱᓇᓱᕝᕕᖏᓐᓂᑦ. ᑐᓴᕐᑎᓯᒍᑎᖏᑦ ᐊᐅᓪᓚᑎᑕᐅᓛᕐᖁᑦ ᒫᓐᓇᖃᒻᒥᐅᓂᐊᕐᑐᖅ 

ᓇᒻᒥᓂᖁᑎᓕᓐᓄᑦ. 

ᑕᕐᕿᖓᓂ ᐊᐅᒡᒍᓯᒥ, ᓇᐅᒃᑯᓂᑦᓴᖏᑦ ᐃᓂᓪᓚᖓᒍᓯᖏᓪᓗᑦ ᐋᕐᕿᓱᕐᑕᐅᓂᕐᖁᑦ ᐃᑯᐊᓪᓚᑎᑦᓯᑌᓕᓂᕐᒧᑦ 

ᑐᑭᓯᒪᑎᑦᓯᒍᑎᓕᐊᕕᓂᕐᓂᑦ, “ᓯᑕᒪᐅᔪᕐᑐᑦ ᐱᐅᓯᑦᓯᐊᑦ” ᐱᔭᕆᕐᑕᐅᓂᕐᖁᑦ ᐃᓕᓐᓂᐊᑎᑦᓯᒍᑎᐅᓛᕐᓱᑎᑦ ᐅᑦᑐᐱᕆᒥ 

ᐱᓇᓱᖃᑎᖃᕐᓗᑎᑦ ᐃᑯᐊᓪᓚᑐᓕᕆᔨᒃᑯᓂᑦ ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᔨᒃᑯᓂᑦ. ᑐᑭᓯᒪᔭᐅᑎᑦᓯᓂᕐᒥᒃ ᐱᓇᓱᑦᑕᐅᔪᖅ 

ᐃᓕᓐᓂᐊᑎᑦᓯᓂᖃᕐᓗᑎᑦ ᐃᓕᓐᓂᐊᕕᓐᓂᑦ, ᐱᐊᕋᕐᓂᑦ ᐳᕐᑐᓂᓕᓐᓂᑦ ᐊᑕᐅᓯᕐᒥᒃ, ᒪᕐᕉᓂᓗ, ᐊᑐᓂ ᓄᓇᓕᓐᓂ. 

ᐃᓕᓐᓂᐊᑎᑦᓯᒍᑎᖃᕐᓗᑎᑦ “ᓯᑕᒪᐅᔪᕐᑐᐃᑦ ᐱᐅᓯᑦᓯᐊᑦ” ᐱᐊᕋᕐᓄᑦ ᐊᑑᑎᔭᐅᓲᖑᒋᐊᓕᓐᓂᑦ ᐃᑉᐱᒍᓱᑦᓯᐊᓕᐅᒥᓗᑎᑦ 

ᑐᑭᓯᒪᑦᓯᐊᓕᕐᓗᑎᓗ ᐃᑯᐊᓪᓚᕈᓐᓇᑐᓂᑦ ᐅᕝᕙᓗᓐᓃᑦ ᓱᓇᑐᐃᓐᓇᓂᑦ ᐱᖁᑎᓂᑦ ᐆᒍᑎᒋᒍᓐᓇᑕᖏᓐᓂᑦ.  

ᐊᐅᒡᒍᓯ 3ᒥ 4ᒥᓗ, ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᔨᒃᑯᑦ ᐊᒻᒪᓗ ᐃᑯᐊᓪᓚᑌᓕᑎᑦᓯᔨᒃᑯᑦ ᑕᓯᐅᔭᓕᐊᕐᓂᖁᑦ 

ᐃᓕᓐᓂᐊᑎᑦᓯᒋᐊᓪᓚᕆᐊᕐᑐᓱᑎᑦ ᐃᑯᐊᓪᓚᑐᓕᕆᔨᒃᑯᑦ ᐱᓇᓱᑦᑎᖏᓐᓂᑦ ᐃᓪᓗᓄᑦ ᐳᓚᕋᕐᓂᓴᓂᑦ, ᐃᓚᒋᔭᐅᑦᓱᑎᑦ 

ᓄᓇᓕᒻᒥ ᓂᕆᓂᖃᕐᑎᓗᒋᑦ ᐃᑯᐊᓪᓚᑌᓕᑎᑦᓯᓂᕐᒧᑦ ᑐᑭᓯᒪᒍᑎᖏᓐᓂᑦ ᓄᐃᑕᑎᑦᓯᓱᑎᓗ. ᓂᕆᑎᑦᓯᓂᖅ 

ᐊᑐᐃᓐᓇᕈᕐᑎᑕᐅᓐᓂᖁᖅ ᑕᓯᐅᔭᐅᑉ ᐃᑯᐊᓪᓚᑐᓕᕆᔨᖏᓐᓄᑦ ᐱᓇᓱᖃᑎᖃᕐᓱᑎᑦ ᐅᑭᐅᕐᑕᑐᒥ ᓄᓇᓕᖓᓂᒃ, ᓄᓇᕕᒻᒥ 

ᐳᓖᓯᖏᓐᓂᑦ ᐃᓚᐅᒻᒥᑎᓪᓗᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓇᐅᓕᒫᓂᒃ ᐊᑦᑕᓇᕐᑐᒦᑎᑦᓯᑦᓕᓂᕐᒧᑦ ᐱᒍᑦᔨᕕᖓ. 

ᓱᖃᑦᓯᒍᑎᖏᑦ ᓂᕆᑎᑦᓯᑎᓪᓗᒋᑦ ᐱᖕᖑᐊᑎᑦᓯᓱᑎᑦ ᐃᓕᓐᓂᐊᕕᒻᒥ ᐃᓕᓐᓂᐊᑎᓂᑦ “ᓱᓀᑦ ᐆᓇᕐᑑᓂᖏᓐᓂᑦ ᓱᓀᓗ 

ᐆᓇᕐᑑᖏᓐᓂᖏᓐᓂᑦ” ᐱᖁᑎᓂᑦ, ᕿᒥᕐᕈᑎᑦᓯᓱᑎᑦ ᖃᒥᑎᕆᔩᑦ ᓄᓇᒃᑰᔪᖓᓂᒃ, ᐁᑦᑐᑑᑎᖃᕐᓱᑎᑦ 

ᐃᑯᐊᓪᓚᑌᓕᒍᑎᐅᒍᓐᓇᑐᓂᑦ ᐊᑐᐊᒑᐱᓐᓂᑦ, ᓇᓚᐅᑦᓵᑕᐅᑎᑦᓯᓱᑎᑦ ᑦ ᓯᑕᒪᓂᑦ (4) ᑐᑫᓛᕈᑎᓂᑦ ᑖᒃᑯᐊ 

ᐁᑦᑑᑎᒋᔭᐅᓐᓂᖁᑦ ᐅᑭᐅᕐᑕᒥ ᓄᓇᓕᖓᓄᑦ. 

ᑲᑐᑦᔨᖃᑎᖃᖏᓐᓇᖁᑦ ᐱᕙᓪᓕᐊᓂᓕᕆᔨᒃᑯᓂᑦ, ᑕᒪᒋᒃ ᑎᒥᐅᔫᒃ ᐊᑕᐅᑦᓯᑯᑦ ᑎᑭᓭᓐᓂᖂᒃ ᐃᓚᒋᔭᐅᒋᐊᓪᓚᑐᑦᓴᓂᑦ 

“ᓯᑕᒪᐅᔪᕐᑐᐃᑦ ᐱᐅᓯᑦᓯᐊᑦ” ᑭᑭᐊᑦᓴᔭᒧᑦ ᓂᐱᓲᑦ ᐊᒻᒪᓗ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᖓ 

ᐁᑦᑐᑐᐃᖏᓐᓇᖁᑦ ᐃᓪᓗᖃᕐᑐᓄᑦ ᑖᑦᓱᒥᖓ ᐱᓇᓱᑦᑕᐅᔪᒧᑦ. ᑖᒃᑯᐊ ᓂᐱᓲᑦ ᑭᑭᐊᑦᓴᔭᓄᑦ ᐁᑦᑐᑑᑎᐅᖃᑦᑕᓂᐊᕐᖁᑦ 

ᐱᓇᓱᑦᑕᐅᑎᓪᓗᒍ “ᓯᑕᒪᐅᔪᕐᑐᑦ ᐱᐅᓯᑦᓯᐊᑦ” ᐃᑯᐊᓪᓚᑌᓕᑎᑦᓯᓂᕐᒧᑦ ᑐᑭᓯᒪᔭᐅᑎᑦᓯᓂᖃᕐᑎᓗᒋᑦ. 

ᐃᑯᐊᓪᓚᑐᓕᕆᔨᒃᑯᑦ ᐃᓪᓗᖁᑎᖏᑦᑕ ᓄᑕᐅᓯᓕᕐᑕᐅᓂᑦᓴᖏᑦ ᖁᐊᕐᑕᒥ, ᐅᒥᐅᔭᖅ, ᐃᕗᔨᕕᒃ, ᐊᑯᓕᕕᒃ ᓴᓪᓗᐃᓗ, 

ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᔩᑦ ᐃᑯᐊᓪᓚᑎᑦᓯᑌᓕᔨᒃᑯᑦ ᐸᕐᓀᑕᐅᒍᑎᓂᑦ ᖃᐅᔨᒋᐊᖃᑦᑕᖁᑦ ᒪᓕᑦᓯᐊᒪᖔᑕ 

ᓄᑖᓂᑦ ᐃᓪᓗᒪᕆᓕᐅᕐᓂᓂᑦ ᓄᑕᐅᓯᓕᕆᓂᕐᓂᓗ ᒪᓕᒐᖏᓐᓂᑦ ᐊᑐᓕᕐᑎᑕᐅᒪᔪᓂᑦ. 

 

ᐅᐃᒪᓇᕐᓯᔪᖃᕐᐸᑦ ᐸᕐᓀᒍᑎᒃ 

ᓄᓇᕕᒻᒥ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᓂᕐᒧᑦ ᐸᕐᓀᕈᑎᒃ 

ᐸᕐᓀᑕᑲᐅᓂᖓ ᐱᕙᓪᓕᐊᑕᐅᓂᖓᓗ ᓄᓇᕕᒻᒥ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᓂᕐᒧᑦ ᐸᕐᓀᑕᐅᒍᑎᖓ ᑲᔪᓯᖏᓐᓇᖁᖅ. 

ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᓇᓱᑦᑎᖓ ᐱᑐᑦᓯᒪᖃᑎᒋᑦᑎᓯᔨᓪᓚᕆᐅᔪᖅ ᓄᓇᓕᐊᕈᕐᓂᑦ ᐊᒻᒪᓗ 

ᑐᓴᕐᑎᓯᓕᐅᒥᔮᕐᑕᓱᓂ ᓄᓇᓕᐊᕈᐃᑦ ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᒋᐊᖃᕐᓂᒧᑦ ᐸᕐᓀᕈᑎᖓᓂᒃ. 

ᐃᓂᓪᓚᑎᕐᓯᒪᖕᖏᑐᑦ ᓄᓀᑦ  

ᑲᑐᑦᔨᖃᑎᖃᕐᓱᑎᑦ ᐊᕙᑎᓕᕆᓂᕐᒥᒃ ᓄᓇᓕᕆᓂᕐᓂᓗ ᓄᑕᐅᓯᓕᕈᓐᓇᑐᓂᑦ ᐱᑦᓴᖑᒍᓐᓇᑐᓕᕆᔨᒃᑯᑦ ᐱᒍᑦᔨᕕᖓᓂᒃ, 

ᐅᐃᒪᓇᕐᑐᖃᓕᕐᐸᑦ ᐸᕐᓀᑕᐅᒍᑎᖓᑕ ᑐᖕᖓᕕᓕᐅᕐᑕᐅᓂᕐᖁᖅ ᑕᑕᕐᓴᑕᐅᒋᐊᖃᓛᕐᓱᓂ ᑲᒻᒪᓂᐅᔪᓄᑦ, ᑎᒥᐅᔪᓄᑦ 

ᐅᕝᕙᓗᓐᓃᑦ ᐃᓕᒃᑰᑐᓄᑦ ᐱᓇᓱᐊᕐᑐᓄᑦ ᐃᓂᓪᓚᑎᕐᑕᐅᒪᖕᖏᑐᓂ ᓄᓇᓂ ᓄᐊᑦᓯᓱᑎᑦ ᑐᑭᓯᒪᔭᐅᒍᑎᐅᒋᐊᓕᓐᓂᑦ 

ᐱᓇᓱᑦᑕᐅᔪᓄᓕᖓᔪᓂᑦ ᐅᐃᒪᓇᕐᓯᔪᖃᕐᓂᐸᑦ ᐊᑐᐃᓐᓇᐅᒪᓂᕐᒧᑦ. 

ᖃᒥᑎᕆᔩᑦ ᐃᓕᓐᓂᐊᑎᑕᐅᓂᖏᑦ 

ᑲᑐᑦᔨᖃᑎᖃᕐᓱᑎᑦ  ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᔨᒃᑯᑦ ᐱᓇᓱᑦᑎᖏᓐᓂᑦ, 2023ᒥ ᓄᓇᕕᒻᒥ ᐊᕐᕌᒍᑕᒫᑦ ᖃᒥᑎᕆᔩᑦ 

ᐊᖓᔪᕐᖄᖏᑦ ᑲᑎᖕᖓᓂᕐᖁᑦ ᐳᕕᕐᓂᑐᒥ, ᔫᓂ 5ᒥᑦ 9ᒧᑦ. ᐊᒥᓱᓂᑦ ᐃᓕᓐᓂᐊᑎᑦᓯᒍᑎᑦᓴᓕᐅᕐᓂᖁᑦ 

ᑲᑎᒪᓂᐊᕈᑎᑦᓴᓕᐅᕐᓱᑎᓗ ᐃᓕᓐᓂᐊᓕᐅᒥᔮᕐᑕᕆᐊᖃᕐᓂᖏᓐᓂᑦ ᑲᒪᒋᐊᕈᑎᐅᑦᓱᑎᑦ, ᖃᒥᑎᕆᔩᑦ ᐱᐅᒡᒍᑎᖏᓐᓂᑦ 

ᕿᒥᕐᕈᓂᕐᓂᑦ, ᓴᓇᕐᕈᑏᑦ, ᐃᑯᐊᓪᓚᑌᓕᑎᑦᓯᓂᕐᓂᓗ. ᐊᓯᖏᑦ ᐃᓕᓐᓂᐊᑎᑦᓯᒍᑎᐅᓐᓂᒥᔪᑦ ᑲᔪᓯᓕᕐᑎᑕᐅᕙᓪᓕᐊᓂᖓ 

ᐅᐃᒪᓇᕐᓯᔪᖃᕐᐸᑦ ᐅᖄᓚᐅᑎᖓ ᐆᑦᑐᕋᕈᑎᐅᔪᖅ ᑐᑭᓯᑎᑦᓯᒍᑎᐅᑦᓱᓂ, ᓄᑖᒥᒃ ᑐᓴᕐᑎᓯᒍᑎᒃ ᖃᕆᑕᔭᐅᒥᒃ ᐊᑐᕐᓱᑎᑦ 

ᐃᑲᔪᕐᓯᒍᑎᐅᑦᓱᓂ ᐊᑐᐃᓐᓇᐅᓂᖓᓂᒃ ᑭᓯᑕᐅᒍᑎᖏᓐᓂᓗ ᓄᓇᕕᒻᒥ ᐃᑯᐊᓪᓚᑐᑦ ᐃᓚᐅᒻᒥᑎᓪᓗᒍ ᐃᓱᒪᒃᑯᑦ 

ᖃᓄᐃᖕᖏᓯᐊᕆᐊᖃᕐᓂᒧᑦ ᑲᑎᒪᓂᐊᕈᓯᖅ ᐊᒻᒪᓗ ᐅᕐᓱᐊᓗᒻᒥᒃ ᓄᓇᓕᓐᓅᓯᓂᐅᓲᑦ ᐅᒥᐊᕐᔪᐊᑯᑦ. ᖁᓖᑦ (10) 

ᐅᑭᐅᕐᑕᑐᒥ ᓄᓇᓕᖏᓐᓂᑦ ᖃᒥᑎᕆᕕᖏᑦ ᐁᓯᒪᓐᓂᖁᑦ ᑕᒡᒐᓂ ᐱᓇᓱᑦᑕᐅᔪᒥ. 

 

ᔫᓂ 22ᒥ, ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓂᕐᒥᒃ ᐱᒍᑦᔨᕕᖓᑕ ᑲᒪᔨᒻᒪᕆᖓ, ᐱᒍᑦᔨᕕᒻᒥ ᐃᓕᓐᓂᐊᑎᑦᓯᓂᕐᒥᒃ ᐱᓇᓱᑦᑎᒃ 

ᐊᒻᒪᓗ ᐱᓇᓱᑦᑎᒋᔭᐅᓚᐅᕐᑐᑐᖅ ᑲᑎᓯᓐᓂᖁᑦ ᑭᒡᒐᑐᕐᑎᖓᓂᒃ ᖃᒥᑎᕆᒍᑎᓕᐅᕐᑎᓂᑦ ᓴᓇᔭᐅᓚᐅᕐᑎᓇᒋᑦ 

ᓯᑕᒪᐅᔪᖕᖏᒐᕐᑐᑦ (7) ᓄᑖᑦ ᖃᒥᑎᕆᒍᑏᑦ ᓄᓇᒃᑰᒨᑦ ᓄᓇᕕᒻᒧᑐᑦᓭᑦ. 

ᔫᓂ 26ᒥ, ᐱᒍᑦᔨᕕᒻᒥ ᐃᓕᓐᓂᐊᑎᑦᓯᓂᕐᒥᒃ ᐱᓇᓱᑦᑎᒃ ᐊᓪᓚᕕᓐᓄᑦ ᑕᑯᓂᐊᕐᓂᖁᖅ ᐅᐃᒪᓇᕐᓯᔪᖃᕐᐸᑦ ᐅᖄᓚᕕᐅᓲᒥᒃ, 

ᓭᓐᑦ-ᐅᔅᑕᔅ ᓄᓇᓕᖓᓂ, ᑐᑭᓯᒪᔭᐅᒋᐊᓕᓐᓂᑦ ᖃᐅᔨᓴᕆᐊᕐᑐᓱᓂ ᑐᑭᓯᑦᓯᐊᓕᐅᒥᒋᐊᕐᑐᓱᓂᓗ ᐱᓇᓱᕝᕕᓂᑦ 

ᐊᑐᐃᓐᓇᐅᔪᓂᑦ ᐱᒍᑦᔨᒍᑎᐅᔪᓂᓗ ᐊᑐᐃᓐᓇᐅᑎᑕᐅᔪᓂᑦ ᐱᒍᑦᔨᒍᑎᓂᑦ ᐃᓕᓐᓂᐊᑎᑦᓯᓂᕐᒧᑦ ᓄᓇᕕᒻ ᖃᒥᑎᕆᔨᖏᑦᑕ 

ᐱᓇᓱᑦᑎᖏᓐᓂᑦ ᓈᓚᐅᑎᒃᑯᑦ ᐅᖄᖃᑎᒌᓐᓂᖏᓐᓂᑦ ᐅᐃᒪᓇᕐᓯᔪᖃᕐᐸᑦ ᐅᖄᓚᕕᐅᓲᓂᑦ. 

ᔪᓓ 18ᒥᑦ 19ᒥᓗ, ᐃᓕᓐᓂᐊᑎᑦᓯᓂᕐᖁᑦ ᑰᑦᔪᐊᕌᐱᒻᒥ ᖃᒥᑎᕆᔨᒃᑯᑦ ᐱᓇᓱᑦᑎᖏᓐᓂᑦ ᓈᓚᐅᑎᒃᑯᑦ ᑐᓴᐅᒪᖃᑎᒌᒍᑎᓂᑦ 

ᐅᐃᒪᓇᕐᓯᔪᖃᕐᐸᑦ ᐅᖄᓚᕕᐅᓲᓂᑦ. 

ᐊᐅᔅᒍᓯᒥ, ᐃᓕᓐᓂᐊᑎᑦᓯᓂᕐᒥᒃ ᐱᓇᓱᑦᑎᒃ ᐸᕐᓀᖃᑎᐅᑦᓯᐊᖃᑦᑕᑐᖅ ᐸᕐᓀᕈᑎᓂᑦ ᕿᒥᕐᕈᓂᕐᒧᑦ ᖃᒥᑎᕆᕖᑦ 

ᓄᑕᐅᓯᓕᕐᑕᐅᓂᓴᖏᓐᓂᑦ ᐱᓇᓱᑦᑕᐅᔪᓂᑦ ᖁᐊᕐᑕᒥ, ᐅᒥᐅᔭᖅ, ᐃᕗᔨᕕᒃ, ᐊᑯᓕᕕᒃ ᓴᓪᓗᓂᓗ. 

ᐅᖄᖃᑎᒌᖏᓐᓇᖁᑦ, ᐊᑐᐃᓐᓇᕈᕐᑎᓱᑎᑦ ᐊᔪᐃᓐᓇᕈᑎᖃᕐᓱᑎᓗ ᐃᓕᓐᓂᐊᕕᖓᓗ ᖃᒥᑎᕆᔩᑦ ᑯᐯᒃᒥ ᐅᑭᐊᖑᓂᐊᕐᑐᒥ 

ᐃᓕᓐᓂᐊᑎᑦᓯᒍᑎᐅᒐᔭᕐᑐᒥᒃ ᐋᕐᕿᒋᐊᕐᓯᒪᑦᓱᓂ ᓄᓇᕕᒻᒥ ᖃᒥᑎᕆᔨᖏᑦᑕ ᐱᓇᓱᑦᑎᖓᓄᓕᖓᔪᓂᑦ. 

 

ᐊᓯᖏᑦ ᐱᓇᓱᑦᑕᐅᔪᑦ 

 

ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᓇᓱᑦᑎᖓ ᓄᓇᓕᖏᓐᓄᓱᓂ ᐃᑲᔪᕐᓯᓂᕐᖁᖅ ᐃᑲᔪᕐᓯᔭᐅᒍᑎᐅᒋᐊᓕᓐᓂᑦ ᐊᒻᒪᓗ 

ᐅᖄᓚᕕᐅᑉ ᐋᕐᕿᓱᕐᑕᐅᓂᖓᓂᒃ ᐃᑲᔪᕐᓯᓱᓂ ᑰᑦᔪᐊᕌᐱᐅᑉ ᖃᒥᑎᕆᔨᖏᓐᓂᑦ. 

 

ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᓱᒃᑯᓯᒪᔪᕐᓂᐊᑎᖓ ᓄᓇᓕᓐᓄᓂᕐᖁᖅ ᕿᒥᕐᕈᕆᐊᕐᑐᓱᓂ ᓱᓀᑦ 

ᓯᕗᓪᓕᐅᔭᐅᒋᐊᖃᕐᒪᖔᑕ ᐋᕐᕿᓱᕐᑕᐅᒋᐊᓕᓐᓂᑦ ᐃᓘᓐᓇᑲᓴᖏᓐᓄᑦ ᓄᓇᓕᖏᓐᓄᓱᓂ ᓄᓇᕕᒻᒥ. ᓯᕗᓪᓕᐅᔭᐅᒋᐊᓖᑦ 

ᐱᓇᓱᑦᑕᐅᒋᐊᓕᓐᓂ ᓱᕐᖁᐃᓯᒍᑎᐅᓂᐊᕐᖁᑦ ᐅᓪᓗᖁᑎᖏᓐᓂᑦ ᐱᓇᓱᕝᕕᐅᓂᐊᕐᑐᓂᑦ ᑎᑭᓴᕐᑕᐅᖏᐊᓕᓐᓂᓗ 

ᐃᓚᑦᓴᖏᓐᓂᑦ ᐱᐅᒡᒍᑎᓂᓗ  

ᐅᖁᒣᑦᑐᓕᕆᔪᕕᓂᕐᓂᑦ ᑲᓲᒪᑎᑦᓯᓂᖃᕐᓂᖁᑦ ᒪᕐᕉᕕᑦᓱᑎᑦ (2) ᐃᒪᕐᐱᒥ ᓱᒃᑯᐊᕿᔪᖃᕐᑐᕕᓂᐅᓚᐅᕐᑎᓗᒍ ᐅᖓᕙᒥ, 

ᖃᓄᐃᓗᕈᓯᐅᒋᐊᓕᓐᓂᑦ ᑐᑭᓯᒪᔭᐅᓪᓚᕆᒋᐊᓕᓐᓂᑦ ᒫᓐᓇᐅᑎᓪᓗᒍ ᖃᓄᐃᓗᕈᓯᐅᔪᓂᑦ ᐃᒪᕐᐱᒥ ᐊᓯᐅᒪᔪᓂᑦ 

ᕿᓂᕆᐊᕐᓂᐅᓲᓂᑦ.  

ᐅᐱᕐᖔᖓ 2023 ᐃᓱᒫᓗᓐᓇᑐᐹᓗᖃᑦᑕᓚᐅᕐᑐᖅ ᐃᑯᐊᓪᓚᓂᕐᓂ, ᖁᓕᓪᓗ ᒪᕐᕈᓗ ᐅᖓᑖᓂ ᓄᓇᕕᒻᒥ 

ᐃᑯᐊᓪᓚᖃᑦᑕᓚᐅᕐᒪᑕ. ᑲᑐᑦᔨᖃᑎᖃᕐᓱᑎᑦ ᑯᐯᒃᒥ ᐊᒻᒪᓗ ᓄᓇᓕᐊᕈᕐᓂ ᐊᖓᔪᕐᖃᐅᑎᖏᓐᓂᑦ ᐃᑯᓪᓚᑎᑦᓯᒐᓱᓐᓂᒧᑦ 

ᓱᕐᕋᑕᐅᓂᖏᓐᓂᑦ ᓄᓇᓕᖁᑎᕗᑦ. ᐃᓱᒪᑦᓴᓯᐅᕈᑎᐅᕗᖅ ᖃᒥᑎᕆᐅᑎᓂᑦ ᐊᑦᔭᑕᐅᒍᓐᓇᑐᓂᑦ ᐱᐅᒡᒍᑎᑖᕐᓂᒧᑦ ᐊᑐᓂ 

ᓄᓇᓕᓐᓄᑦ, ᑕᒪᓐᓇ ᐅᖓᓯᑦᑐᒥᑦᑐᒥ ᓄᓇᒥ ᖃᒥᑎᕆᒍᑎᐅᒍᓐᓇᕋᔭᕐᑐᓂᑦ. 

ᐅᕐᓱᐊᓗᐃᓐᓂᐊᒪᕆᖃᑦᑕᓚᐅᕐᖁᑦ ᐊᒥᓱᒐᓓᑦ ᓄᓇᓖᑦ ᐅᒥᐊᕐᔪᐊᖅ ᐅᕐᓱᐊᓗᑦᑕᑎᒃ ᑎᑭᓚᐅᕐᑎᓇᒍ. 

ᑲᑐᑦᔨᖃᑎᒌᒍᑎᐅᒋᐊᖃᓚᐅᕐᖁᖅ ᐊᖏᔪᓂᑦ ᐱᒍᑦᔨᒍᑎᓕᕆᔨᒃᑯᖏᑦ, ᐅᒥᐊᕐᔪᐊᑯᕐᑎᓯᔨᒃᑯᑦ ᐊᒻᒪᓗ ᓄᓇᓕᓕᒫᓂ 

ᓄᓇᓕᓐᓂᓗ ᐊᖓᔪᕐᖃᐅᑎᖏᑦ ᓱᕐᕋᑕᐅᓪᓗᐊᑎᑦᓯᑌᓕᑦᓱᑎᑦ ᐊᑑᑎᔭᐅᔪᒥᒃ. 

 

 

ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᒍᑦᔨᕕᖓ 

ᑯᕃᒃ, ᓕᖕᑲᑦ, ᑐᑭᒧᐊᑦᑎᓯᔨᒃ, ᑰᑦᔪᐊᖅ 

ᐅᖄᓚᐅᑎᖓ 819-964-2961, ᓃᓂᕐᓗᒍ 2312, ᖃᕆᑕᐅᔭᑎᒍᑦ ᓯᓚᑎᖓ: clingard@krg.ca 
 

ᓗᐃ ᐃᐊᒻ. ᑎᒣᕐ, ᖃᒥᑎᕆᔨᓂᑦ ᐃᓕᓐᓂᐊᑎᑦᓯᓂᕐᒥᒃ ᐱᓇᓱᑦᑎᒃ, ᑰᑦᔪᐊᖅ 

ᐅᖄᓚᐅᑎᖓ 819-964-2961, ᓃᓂᕐᓗᒍ 2272, ᖃᕆᑕᐅᔭᑎᒍᑦ ᓯᓚᑎᖓ: ldemers@krg.ca 
 

ᐱᐊᕐ-ᓗᒃ ᓕᓴᕐ ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑏᓕᓂᕐᒧᑦ ᐃᑯᐊᓪᓚᑌᓕᑎᑦᓯᓂᕐᒥᓗ ᐱᓇᓱᑦᑎᒃ, ᑰᑦᔪᐊᖅ 

ᐅᖄᓚᐅᑎᖓ 819-964-2961, ᓃᓂᕐᓗᒍ 2398, ᖃᕆᑕᐅᔭᑎᒍᑦ ᓯᓚᑎᖓ: pllessard@krg.ca  
 

ᑯᕆᔅ ᑕᕐᕿᐊᐱᒃ, ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᓇᓱᑦᑎᒃ (ᐅᖓᕙ), ᑰᑦᔪᐊᖅ 

 ᐅᖄᓚᐅᑎᖓ 819-964-2961, ᓃᓂᕐᓗᒍ 2314, ᖃᕆᑕᐅᔭᑎᒍᑦ ᓯᓚᑎᖓ: KTukkiapik@krg.ca 
 

ᔪᐊᑕᓐ ᔪᓐᔅ, ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᓇᓱᑦᑎᒃ (ᑕᓯᐅᔭᕐᔪᐊᒥ), ᑰᑦᔪᐊᕌᐱᒃ 

ᐅᖄᓚᐅᑎᖓ 819-929-3091, ᖃᕆᑕᐅᔭᑎᒍᑦ ᓯᓚᑎᖓ: jjones@krg.ca  
 

ᓯᑎᕙᓐ ᒐᓪᑯ, ᓇᐅᓕᒫᓂᒃ ᐊᑦᑕᓀᑦᑐᒥᑎᑦᓯᑌᓕᓂᕐᒧᑦ ᐱᓇᓱᑦᑎᒃ (ᓄᕗᒻᒥ), ᓴᓪᓗᐃᑦ 

ᐅᖄᓚᐅᑎᖓ 819-255-8801, ᓃᓂᕐᓗᒍ 228, ᖃᕆᑕᐅᔭᑎᒍᑦ ᓯᓚᑎᖓ: swalker@krg.ca 
 

ᐱᕐᓇᕐ ᑕᕋᒻᐱᓕ, ᓱᒃᑯᓯᒪᔪᕐᓂᐊᑎᒃ 

ᐅᖄᓚᐅᑎᖓ 819-964-2961, ᓃᓂᕐᓗᒍ 2416, ᖃᕆᑕᐅᔭᑎᒍᑦ ᓯᓚᑎᖓ: btremblay@krg.ca  

